
Emakumearen Udal Kontseilua:

“Hasierako urgentziei erantzuna eman ostean,
esparru berrietan egin behar dugu lana”

Euskal Herriko lehen Emakumeen Topalekua Izelaieta kalean zabaldu
zen, duela 10 urte. Ehunka emakumeren historiek osatu dute zentro
honen ibilbidea eta martxoaren 6an egindako ospakizunean agerian
geratu zen herritarrek, langileek eta politikariek Etxeak egindako lana
0s0 aintzat hartzen dutela. Ermua herri aitzindaria izan da berdintasunaren
alorrean eta Emakumearen Udal Kontseiluko kideekin batera, garai
ezberdinetako une garrantzitsuenen errepasoa egin dugu.

- Emakumearen Topalekua
sortu aurretik, emakumeen
mugimendurik bazegoen
herrian?

Bai, Ermuko emakumeak
betidanik mobilizatu izan
gara gure aldarrikapenak
egiteko: Emakumeen Susta-
penerako Zentroa zabaltze-
ko,  Familia-Plangintzako
Zentroa martxan ipintzeko,
errepide nazionaleko sema-
foroak eskatzeko... Ermuan
elkarte asko dago eta, oso
ondo funtzionatu izan dute
beti. Gehienak emakumeek
osatutakoak dira.

- Nola antolatzen zineten?

Emakumearen Udal Kon-
tseilua 1991ean sortu zen.
Ordura arte, talde ezberdi-
nak zeuden eta gure artean
koordinatu egiten ginen el-
karrekin lana egiteko, tratu
txarrak jasaten zituzten
emakumeei arreta emateko,
‘babes-etxea’ kudeatzeko,
Udaletxean aldarrikapenak
egiteko... Baina konturatzen
ginen gure ekimenak gure
inguruko jendeari bakarrik
heltzen zitzaizkiela. Emaku-
mearen Udal Saila eta Ema-
kumearen Kontseilua sortu
zenean Topalekua egiteko
beharra sumatu genuen eta
horren gainean eztabaidatu
genuen: Beharrezkoa zen?
Zeintzuk arrisku egon zitez-
keen?...

- Eta zeintzuk ziren arris-
ku horiek?

Ez genuen nahi gure isola-
menduaren beste zirkulu bat

013ko martxoa

Emakumearen Topalekuaren 10. .uteurrena 6sbatzeko egindako brindisa.

sortzea. Elkartzeko, elkar
ezagutzeko, leku propioa
izateko eta formatzen ja-
rraitzeko lekua behar ge-
nuen, baina gure asmoa
mundua transformatzea
zen, ez barrura begira egon.
Hori dela eta, Topalekuari
bultzada eman genion.
- Eta zuen hasierako helbu-
ru horiek bete dituzue?
Bai, elkarteok gure lekua
topatu dugu hemen, Udal
langileen laguntza izan du-
gu, martxoaren 8an eta
azaroaren 25ean egiten ge-
nituen ekintza guztiak ba-
teratu eta indartu ditugu...
Gainera, gureganatu ezin
genituen emakumeengana
ere heldu gara. Eta bide

“Hirigintzari df;goklonez,

emakumeen

orpenak

ez dira kontvan hartzen”

horretan, Jabekuntza Esko-
lak berebiziko garrantzia
izan du.

- Aurretik bazeuden elkar-
teez gain, talde berriak
sortu dira?

Bai, Tratu Onen Aldeko
Plataforma, esaterako. Bes-
talde, Topalekua emakume-
ei zuzenduta egon arren,
berdintasunaren alde lan
egiten duen gizon taldea ere
sortu da, Zipriztintzen. To-
palekua erreferentzia puntu
bilakatu da edozein emaku-
merentzat eta gure egoera
gizartean eta gure ekarpe-
nak agerian ipintzeko tresna
da. Horrez gain, gazte eta
helduengan eragina izatea
lortzen goaz eta Udaleko
beste Sailekin elkarlana sus-
tatzen dugu.

- Hasierako urteetako
beharrak eta gaur egungo-
ak ezberdinak dira?

Hasierako urgentziei ir-
tenbidea eman zitzaien: tra-

tu txarrak jasaten zituzten
emakumeei babesa ematea,
esaterako. Baina gaur egun,
berdintasunarekin zerikusia
duten gai guztiak oraindik
ere Berdintasun Sailetik ku-
deatzen dira, eta zeharkako
lana egin beharko litzateke-
ela uste dugu. Pausu batzuk
ematen hasi da Udala dago-
eneko. Hirigintza Sailean,
esaterako, herriko lekurik
arriskutsuenen mapa egin
da. Baina, emakumeak he-
rriko kaleen izenetan ez ga-
ra agertzen, gure lorpenek
ez daukate inongo oihartzu-
nik eta ez dira aintzat har-
tzen. Heziketari dagokio-
nez, ez da nahikoa umeei hi-
tzaldi batzuk ematea, ira-
kasle eta gurasoak ere ber-
dintasunaren transmisioan
inplikatu behar dira. Lan
handia daukagu egiteke.

- Gauza asko lortu dira,
baina atzera pausuak ere
eman dira. Nola bizi zenu-

201 3ko martxoa

ten Familia-Plangintzako
Zentroaren itxiera, esate-
rako?

Lan gogorra egin genuen
Osakidetzak ‘planning’a ez
ixteko baina azkenean bere
gain hartu zituen harek bu-
rutzen zituen lanak. Kontua
da, baina, Osakidetzak ez
dituela lehengo zerbitzu de-
nak eskaintzen, antisorgai-

luen gaian zentratzen dela-
ko soilik. ‘Planning’aren
izen osoa ‘Informazio sexua-
la eta familia-planifikatzeko
zentroa’ zen eta garai har-
tako emakumeok sexuarekin
lotura duten beste kontu
batzuk jorratzen genituen:
nola lortu harreman iguali-
tarioagoak, atsegingarriago-
ak, zer diren eta nola trans-

ElKARRIZKHA‘ ]

“100 ikastaro ir;guru egin dira
3

Jabekuntza Esko

n, baina gazte

gehiago nahiko genituzke”

mititzen diren sexu-trans-
misiozko  gaixotasunak...
Gaur egungo gazteek infor-
mazio hura eskura dute bai-

na ez dute ez eskolan ez
beste inon horrelakorik lan-
tzen, eta oraindik ere beha-
rrezkoa dela uste dugu.

- Zenbat ikastaro eman dira Emakumearen
Topalekuan 10 urte hauetan?

Jabekuntza Eskolak 98 ikastaro eta tailer
inguru egin ditu. Eskola horretatik kanpo,
21 hitzaldi eta solasaldi inguru burutu dira
Ermuko Topalekuan.

- Zenbat ikasle/emakume formatu dira?

Ez da erraza kopuru zehatza ematea.
laz, esaterako, 164 emakumek parte hartu
zuten ikastaroetan, baina kontuan izan be-
har da gaur egun 9 ikastaro egiten ditugu-
la urtero. Duela urte batzuk, berriz, 18 in-
guru egiten genituen, eta ondorioz, ikasle
kopurua bikoitza edo hirukoitza izango li-
tzateke.

- Bestelako ekimenik egin duzue?

45 erakusketa inguru antolatu ditugu, 30
txango-kultural eta 205 bisita, gutxi gora-
behera.

- Zenbat emakumeri ematen diozue arre-
ta urtean?

Batez beste 2.000 arreta-zerbitzu inguru
ematen ditugu urtean. Arreta psikologikoa
eta juridikoari dagokionez, 60 emakume in-
gururi ematen diogu babesa urtero.

EMAKUMEEN TOPALEKUA 2003/2013

- Zenbat langile izan dira Emakumeen
Topalekuan?

Martxan hasi zenetik 5 langile egon dira.
Begona Fernandez (Berdintasun Teknikaria),
Eli Moreno (aurreko administratzailea), Julia
Lopez (aurreko dinamizatzailea), Laura Fer-
nandez (gaur egungo administratzailea) eta
Zaida Fernandez (egungo dinamizatzailea).

- Zenbat taldek eta emakumek osatzen
dute Emakumeen Kontseilua?

Gaur egun honako taldeek osatzen dute
Berdintasun Kontseilua: Ikasle Ohien Elkar-
tea, Minbiziaren Kontrako Elkartea, Emaku-
meen Asanblada, lzarraitz antzerki taldea,
Tratu Onen Aldeko Plataforma, Bidari, Ga-
raitza... Lehen talde gehiago zeuden: Zine
eta Emakume Aretoa, Emakume Gazteok-
Nushu, Alargunen Elkartea... Talde haueta-
ko ordezkariez gain, hainbat alderdi politi-
koen ordezkariek ere parte hartzen dute
Kontseiluan: Bildu, PSEE eta EAJ-ko emaku-
meek, besteak beste. Emakume indepen-
denteak ere joaten dira, euren kabuz, inte-
resa dutelako. Kontseilua parte hartzeko
erakunde irekia da.

- Gazte askok parte har-
tzen du Jabekuntza
Eskolan?

Batzuk badaude baina
gehiago nahiko genituzke.
- Krisiak eragina izan du
Emakumearen Topalekuan?

Bai eta datu zehatza da-
go: Orain arte jardunaldi
osoa zuen langilea zegoen
Topalekuan eta lanaldi-er-
dia eskaini diote aurten.
Horren eraginez, lana utzi
du eta beste langile bat
kontratatu dute. Jakina,
horrek Emakumearen Etxe-
an ematen diren zerbitzue-
tan eragina du. Lehena? Os-
tiral arratsaldetan, esatera-
ko, Etxea itxita dagoela,
ezin da ezer programatu
langilerik ez dagoelako. Ho-
rrelako lanetan bokazioak
pisu handia izaten du eta
askotan langileek behar
baino ordu gehiago ematen
dute lanean, baina hori bes-
te kontu bat da.

Dorleta Vidal

